
Lanthokpibagi 
chakkhangba 
hougadaba numit 
taruknigi mamangda, 
Jisuna sibadagi 
hinggat-hanbikhiba 
Lazarus-na leiba mapham 
Bethany-da Jisuna laklammi. 



Adudagi 
Mary-na mamal 
atangba asengba 
nard-ki manam nungsiba 
mahi litre makhaimuk 
oigadaba ama puraktuna 
Jisugi khongda heirammi 
aduga mahakki masamna 
Ibungogi khong teithoklammi. 
Maduda yum adu nungsiba 
manam aduna pumthal thallammi. 



Adudagi, tung-inba taranithoi adugi ama oiriba Judas 
Iscariot-na Jisubu athoiba purohitsingda
pithoknanabagidamak makhoigi
manakta chatlammi. Makhoina
mahakna haiba adu tabada
haraorammi amasung
mangonda sel pigani haiduna
wasaklammi. Adudagi
Judas-na Jisubu
makhoida
pithoknabagi
achaba tanja
yengba
hourammi.



Aduga Jisuna makhoida haikhiba
adugumna tung-inbasing aduna
tourammi; amasung makhoina
mapham aduda lanthokpibagi
chakkhangba adu thourang toujakhi.
Makhoina charingeida, Jisuna tal
ama louraga Tengban Mapubu
thagatchare. Aduga tal adubu machet
machet setladuna mahakki
tung-inbasing
aduda piraga
hairak-i, 
“Tal asi louduna
chao, Masi eigi
hakchangni.””



Adudagi Ibungona anggur mahi 
tenggot ama amuk loukhatladuna 
madugidamak Tengban Mapubu 
thagatchare. Aduga madu 
makhoida piraduna hairak-i, 
“Nakhoi pumnamakna masi 
thak-u. Maramdi masi anouba 
walepnaba adugi, mi kayagi pap 
kokpinabagidamak 
tabikhraba eigi 
eeni.””



“Simon, Simon! Yengngu! Satan-na nakhoibu gehudagi
maham humdokpagumna humnaba, nakhoi pumnamakpu
changyengnaba ayaba phangkhre. Adubu Simon, 
nahakki thajaba adu mangdanaba eina nahakkidamak
haijare. Aduga nahakna eingonda amuk halakpa
matamda nahakna nahakki nachin-nanaosingbu pangal
kankhathallak-u.””



Maduda Peter-na khumlak-i, “Ibungo, Eihakna
nahakka loinana keisumsangdabu oirabasu nattraga
siba tarabasu chatnanaba sem sajare.”” Adubu
Jisuna hairak-i, “Peter, eina nangonda hairi, ngasi
nahakna eibu masak khangde haina ahumlak haidriba
phaoba yenbarabana khongloi.””



Adudagi Jisuna mahakki 
tung-inbasing aduga 
loinana Gethsemane kouba 
mapham amada lakle, 
aduga mahakna makhoida 
hairak-i, “Eina ada 
chattuna haijaringeida, 
nakhoina mapham asida 
phamlammu.”” 



Ibungona haijarak-i, “Abba, 
Ipa Ibungo, nahakki 
naphamdadi pumnamak 
oithokpa ngaktani. 
Awa-anagi tenggot asi 
eingondagi louthokpiyu. 
Adumakpu eihakki aningba 
oidaduna nahakki aningba 
adumak toubiyu.””



Maram asina Judas-na Rome-gi lanmising amadi 
Ningnasanggi lanmi kangbu ama puduna athoiba 
purohitsing amasung pharisee-singga loinana 
ingkhol aduda laklammi. Makhoina meira, 
thaomei amadi khutlai pairaklammi. 
Aduga makhoigi maraktagi amana 
Purohitlengi minai adubu 
thangna yanduna yetthangba 
mana adu kakthatle. Adubu 
Jisuna makhoida hairak-i, 
“Masina yare, okle.”” Adudagi 
Ibungona nupa adugi mana 
adu sokladuna phahanbire.



Adudagi makhoina Ibungobu pharaduna puthoraklaga
Purohitlengi yumda purakle aduga Peter-na laptakna
makhoigi tung illaklammi. Sumang adugi
mayaida makhoina mei
hougatladuna madugi
akoibada phamlammi. 
Aduga makhoising
adugi marakta
Peter-su
yaosillammi. 



Peter-na mana kakkhiba
nupa adugi mari mata
oiba purohitlen-gi
manai amana Peter-da 
hairak-i, “Ingkhol
aduda nahakna mahakka
loinana leiba adu eina 
ukhidabra?”” Madu Peter-na
amuk hanna yaramde. Khudak
aduda yenbarabana khonglak-i.
Adudagi Peterna mapanda
thokkhraga thamoi sokna kapkhi.



Adudagi miyam apumba aduna 
hougattuna Jisubu Pilate-ki 
mamangda purakle. Maduda Pilate-na 
Ibungoda hanglak-i, “Nahak Jihudigi 
ningthou adura?”” Jisuna khumlak-i, 
“Nahakna hairiba 
aduni.”” Aduga Pilate-na 
Jisubu thadokningduna 
miyam aduda amukka hanna 
hairammi. Adubu makhoina, 

“Cross-ta hatlu! Cross-ta 
hatlu!”” haiduna laoduna leirammi.



Adudagi Pilate-na Ibungobu
cross-ta hatnanaba makhoida
sinakhre. Maram aduna makhoina
Jisubu pukhre. Lukang haina
khangnaba (Hebrew londa
Golgotha haina kouba) mapham
aduda Ibungona masagi cross 
adu puduna chatlammi. 



Mapham aduda makhoina
Ibungobu cross-ta pang tingle 
aduga Ibungogi oi yettasu mi 
ani amagasu pang tinglammi. 



Aduga amambana lam adu sinba tungna pung ahum 
taba phaoba kupsillammi, maramdi numitki mangal 
mangkhirammi. Aduga Mapugi Sanglen-gi maikhanphi 
adu anithokna segairammi. 
Adudagi Jisuna ahouba 
khonjelda laorak-i, “Ipa! 
Eina eigi thawai asi 
nanggi khutta sinajari.”” 
Asi hairamlaga Ibungona 
thawai thakhirammi.



Sanhedrin-gi ikai khumnaraba mihut 
ama oiriba, aduga Tengban Mapugi 
leibakpu khourangna 
ngaijariba misak amasu 
oiriba, Arimathea-gi 
Joseph-na Pilate-ki 
manakta thouna 
phana chattuna 
Jisugi hakchang 
adu nijakhi. 

Aduga Joseph-na
muga manbi phi ama

leiraga, Ibungobu
louthaduna phi aduna
yomlaga nungjaoda

huttuna semba
mongphamda thamlammi. 
Adudagi mahakna
mongphamgi changpham
aduda chaoraba nungjao
ama onsinduna thamle. 



Mathanggi numit haibadi potthaba 
numitta, athoiba purohitsing 
amasung pharisee-singna 
Pilat unaba punna 
laklammi. 



Aduga makhoina Pilat-ta hairak-i, 
“Ikai khumnajaraba Ibungo, 
minamba nupa aduna
hinglingeida, ”’Humni
suba numitta eina amuk
hinggatkani’” haina
haikhiba adu eikhoi
ningsing-i.””



Maram aduna makhoina chatkhraga
mongpham adugi nung adu chum 
namduna amadi lanmising
thamduna mongpham adu
cheksinna ngakhalle.



Potthaba numitki matung, chayolgi 
ahanba numitki ayuk anganbada 
Mary Magdalene amasung 
atoppa Mary aduna 
mongpham adu yengnaba 
laklammi. Aduga 
khanghoudana 
akanba yuhar 
haba ama thokle! 



Maramdi Mapu Ibungogi dut amana 
swargadagi kumtharaktuna 
mongpham aduda laklaga nung 
adu inthoktuna madugi 
mathakta phamlammi. 
Ngakseliba lanmising 
aduna mahakpu 
ubada kiraduna 
niklammi amasung 

makhoi asiba 
misingumna oirammi.



Adudagi dut aduna nupising aduda
hairak-i; “Nakhoi kiganu, cross-ta 
hatkhiba Jisubu nakhoina
thiribani haiba Eina
khang-i. Ibungo mahakti
mapham asida leitre; 
maramdi Ibungo
mahakna
haikhibagumna

mahak
 hinggatkhre. Lak-u, 
Ibungobu thamlamba   
  mapham asi yeng-u.””



Aduga makhoina akiba amasung
haraobaga loinana mongpham adu
thuna thadoktuna Ibungogi
tung-inbasingda pao adu
tamlunaba chenkhre.



Aduga makhoina pao asi tung-inbasingda
tamlunaba asum chatlingeida
khanghoudana Jisuna makhoibu
oknaduna hairak-i, “Nakhoida 
ingthaba oisanu.”” Aduga
makhoina Ibungogi manakta
changsillaklaga khong paiduna
Ibungobu khurumjarammi.



Ikon konbada, tung-inba makhoi taramathoina 
chaminnaduna leiringeida Jisuna makhoida uhanbire. 

Makhoigi thajaba leitaba amadi Ibungona hinggatlaba 
matungda Ibungobu ujarabasing adubu thajadaba 

makhoigi akanba thamoi adugidamak makhoibu 
cheirammi. Ibungo Jisuna makhoida wa ngangba 

loiraba matungda, Ibungobu swargada loukhatkhre 
aduga Tengban Mapugi yetthangbada 

Ibungona phamle. 



6054

Tengban Mapuna taibangpanbabu
asukki matik nungsibire aduna mahakki
amatta ngairaba Machanupa adu pibire, 

maram aduna Machanupa adubu
thajaba mi khudingna mangdaduna

lomba naidaba hingba
phangjananabani. 



Rome 3:23
maramdi mi pumnamak pap tou-i amasung Tengban

Mapugi matik mangaldagi sotthei. 

Rome 6:23
Maramdi papki atoumandi sibani, adubu Tengban
Mapugi khudoldi eikhoigi Ibungo Christta Jisuda

lomba naidaba hingbani.

Hebrew 9:27
Mi pumnamak amuk siba madugi matungda Tengban

Mapuna wayenba haibasi soidrabani. 



Ephesus 2:8,9
Maramdi thajabagi mapanna nakhoibu kanbiba adu 
Tengban Mapugi thoujal mapalnani. Madu nakhoigi 
hotnajabagi maheina natte adubu Tengban Mapugi 

khudolni. Madu misingna chaothoktanabani. 

Rome 10:9,10
Nahakna nahakki nachinna “Jisudi Mapu Ibungoni,”” 

haina haidokcharabadi amasung Tengban Mapuna 
mahakpu asibasinggi maraktagi hinggat-hanbire haina 

nahakki thamoida thajarabadi nahakpu kanbigani. 
Maramdi eikhoigi thamoina thajaduna chumhanbire 

aduga eikhoigi ichinna haidokchaduna kanbiba phangjare. 



John 3:16,17
Tengban Mapuna taibangpanbabu asukki matik

nungsibire aduna mahakki amatta ngairaba Machanupa
adu pibire, maram aduna Machanupa adubu thajaba mi 

khudingna mangdaduna lomba naidaba hingba
phangjananabani. Tengban Mapuna mahakki Machanupa

adubu wayennaba taibangpanda thabiba natte adubu
mahakki mapanna taibangpanbabu kanbinanabani.

1 John 5:11-13
Sakhi adu asini, Tengban Mapuna eikhoida lomba naidaba

hingba pibire, aduga hingba adu mahakki Machanupa
aduda lei. Machanupa adubu phanglaba mahak aduna

hingba adu phangle; Tengban Mapugi Machanupa adubu
phangdaba mahak aduna hingba adu phangde.

Tengban Mapugi Machanupagi mingda thajaba
nakhoida lomba naidaba hingba lei haibasi nakhoina

khangnanaba waramsing asi eina nakhoida i-bani. 

